Health

Kisa ki rive ak Plent 311 konsénan Rat ou te fe an?

Ki sa ki ap fet apre mwen depoze yon plent pou rat nan 311?

Yo ap transfere plent ou an nan Depatman Sante ak ljyén Mantal Vil New York la (New York City
Department of Health and Mental Hygiene, Ministe Sante). Ministe Sante an pral fé enspeksyon
nan pwopriyete an anviwon de (2) semén apre li resevwa plent lan, sof si pwopriyete la pa gen
two lontan yo te fé enspeksyon ladan li. Anvan ou depoze plent ou an, ale sou nyc.gov/rats epi
antre adres ri an pou ou kapab we si pa gen lontan yo te fé enspeksyon pou edifis la. Yon |ot
plent ki depoze yon ti tan apre yon enspeksyon ap parét antanke kopi premye an epili p ap
debouche sou yon lot enspeksyon.

Le ou ap depoze yon plent, asire ou mete valé enfomasyon ou kapab bay, tankou adrés ri ak
kote pwopriyete yo te remake genyen rat ladan li an ye. Ministé Sante an pa kapab fe
enspeksyon si pa genyen ase enfomasyon sou adres la ki bay ansanm ak plent lan. Epi tou, si ou
ap bay rapo sou kondisyon ki genyen anndan yon pwopriyete oswa nan yon espas enspekté an
pa kapab antre ladan li, ou dwe bay yon kontak (tankou yon moun ki rete ladan | oswa yon
vwazen) ki kapab bay enspekté an akseé.

Kisa enspekté yo ap ale cheche nan moman premye enspeksyon an?

Enspekte Ministe Sante yo fé yon enspeksyon vizyel pati deyo pwopriyete an pou idantifye prev
egzistans rat yo ak kondisyon rat yo pi renmen yo. Si pa genyen prév oswa kondisyon, sa vle di
pwopriyete an pase enspeksyon an epi yo anile plent 311 lan. Si prev egzistans rat yo ak
kondisyon rat yo pi renmen yo prezan nan moman enspeksyon an, sa vle di pwopriyete an pa
pase enspeksyon an.

Kisa ki pwouve egzistans rat yon kote?

e Chimenratyo

e Poupou rat byen fre

e Twou (nan té an oswa estriktirel)

e Koulwa aktif pou rat yo

e Tikote rat yo pa gen two lontan manje
e Rat ki vivan oswa ki mouri

Ki kondisyon rat yo pi renmen?

e Fatra ki ekspoze oswa ki pa nan poubél - yo atire epi plen manje pou rat yo

e Kondisyon ki bon pou yo kapab rete yo, tankou kote ki pa gen 16d oswa ki gen raje ki wo yo -
yo bay kote pou rat yo rete epi kale.

Kisa ki pase lé yon pwopriyete pa pase enspeksyon an?

Le yon pwopriyete pa pase enspeksyon an, Ministé Sante an voye yon odonans eliminasyon
(Commissioner’s Order to Abate, COTA) bay met pwopriyete an. COTA an ap genyen ladan i
rapo enspeksyon an ki bay detay sou sa yo jwenn nan pwopriyete an ak direktiv sou kijan pou
rezoud sitiyasyon ki bay pwoblém yo, tankou bon jan enfomasyon kontak yo. Met pwopriyete
an kapab kontakte Ministe Sante an pou li jwenn éd nan rezoud pwoblém lan (yo) oswa pou
kanpe anfas rezilta yo.

Yon mét pwopriyete genyen yon minimom senk (5) jou pou li repare pwoblém sila yo oswa
kontakte Ministe Sante an pou jwenn asistans. Yon fwa pwoblém yo rezoud, yon enspekte ap
dirije yon seyans enspeksyon swivi (konfomite). Si pa genyen prev egzistans rat oswa si pa
genyen anviwonman rat yo pi renmen, pwopriyete an ap pase enspeksyon konfomite an. Si
genyen prev oswa anviwonman sa yo ki prezan toujou, pwopriyete an p ap pase enspeksyon
konfomite an.

Kisa ki pase apre yon enspeksyon konfomite?
Si pwopriyete an pase enspeksyon konfomite an, plent 311 lan ap anile epi p ap gen okenn
asiyasyon ki fet.

Si pwopriyete an pa pase enspeksyon konfomite an, méet pwopriyete an ap resevwa asiyasyon
pou yon odyans nan Biwo Pwose ak Odyans Administrativ (Office of Administrative Trials and
Hearings, OATH). Gen plis enfomasyon konsénan OATH ki disponib nan nyc.gov/oath.

E si yon meét pwopriyete pa pran okenn mezi pou redui egzistans rat yo nan pwopriyete li an?
Ministé Sante an kapab pran mezi pou rezoud pwoblém egzistans rat yo |lé met pwopriyete an
pa fé sa. Met pwopriyete an ap gen pou peye fré yo si Ministé Sante an bezwen:

e Fé enspeksyon konfomite adisyonel

e Pyeje pwopriyete an oswa fe vizit sipevizyon

e Netwaye kote rat kapab vin rete pi kale yo

Konbyen kob yon met pwopriyete kapab genyen pou li peye antanke amann pou yon
enspeksyon konfomite pwopriyete li an pa pase?

Se OATH ki evalye tout amann yo. Met pwopriyete yo ki pa paret nan odyans yo an oswa pa
peye amann yo genyen yo kapab lakoz OATH fé yo peye doub la. Amann minimom lan se $300
epi maksimom lan se $2,000.

Nan konbyen tan tréetman yon plent 311 kapab rezoud?

Sa kapab pran jiska 90 jou pou fini ak tout aktivite swivi ki gen pou we ak yon pwopriyete ki pa
pase yon enspeksyon. Si genyen anpil plent ki depoze konsénan yon sel pwopriyete nan yon
peryod 90 jou, souvan yon sel sik enspeksyon fét epi plent adisyonel yo vin soti tankou se
menm premye an. Ale sou NYC Rat Information Portal pou ou we rezilta enspeksyon yo ak mezi
swivi yo.

